
«ЛЮБЛЮ БЕЛАРУСЬ – КАСТУСЬ КАЛІНОЎСКІ!» 

Кастусь Каліноўскі нарадзіўся 2 лютага 1838 г. у вѐсцы Мастаўляны 

Ваўкавыскага павета.  Пры хрышчэнні яго назвалі двумя іменамі Вікенцій і 

Канстанцін, але ж сам Каліноўскі часцей за ўсе выкарыстоўваў імя Канстанцін. 

З 1847 па 1852 г. вучыўся ў Свіслацкай гімназіі. 

У 1856 г. К. Каліноўскі паступіў на юрыдычны факультэт Пецярбургскага 

ўніверсітэта.   

У 1862 г., разам з В. Урублеўскім і Ф. Ражанскім, К. Каліноўскі заснаваў 

нелегальную друкарню і наладзіў выпуск першай беларускай рэвалюцыйна-

дэмакратычнай газеты ―Мужыцкая праўда‖. 

З кастрычніка 1862 года Каліноўскі становіцца старшынѐй Камітэта, 

названага Літоўскім правінцыйным камітэтам, дзе ўзначальвае мясцовых 

«чырвоных». 

23 студзеня 1863 у Польшчы выбухнула ўзброенае паўстанне. К. 

Каліноўскі імкнуўся захаваць самастойнасць у кіраўніцтве паўстаннем на 

Беларусі і ў Літве. 

1 лютага Каліноўскі абвяшчае Літоўскі камітэт Часавым правінцыйным 

урадам Літвы і Беларусі і заклікае да ўсеагульнага паўстання, якое 

першапачаткова рыхтавалася на вясну 1863 гады. 

Тым часам пад пагрозай раскрыцця ўсѐй рэвалюцыйнай арганізацыі 

«чырвоных» у Беларусі і Літве пераварот здзяйсняюць «белыя», якія баяліся 

перарастання паўстання за аднаўленне Рэчы Паспалітай у сацыяльную 

рэвалюцыю супраць абшарнікаў і царызму ў маштабах Расійскай імперыі. 

«Белыя», натхнѐныя прыкладам Севастопальскай вайны 1853-1856 гг., 

чакалі дапамогі ад еўрапейскіх краін. 

У той жа час Каліноўскі на чале Гродзенскага ваяводства праводзіў 

актыўную дзейнасць, наведваў паўстанцкія атрады, выдаваў інструкцыі, 

выбудоўваў наноў падпольную арганізацыю. 

Важную задачу Каліноўскі бачыў у асвеце простага народа, для якога 

планавалася стварэнне школ на роднай мове. Будучыню Беларусі і Літвы ѐн 

бачыў у стварэнні незалежнай дзяржавы, у федэратыўных адносінах з 

Польшчай. 

У чэрвені 1863 гады Каліноўскі вярнуўся ў Вільню, каб узначаліць 

Выканаўчы камітэт Літвы, названы цяпер урадам. 

Сам Каліноўскі стаў называцца «дыктатарам паўстання», накіраваўшы 

ўсе свае сілы на яго радыкалізацыю і пашырэння падпольнай арганізацыі за 

кошт прыхільнікаў сацыяльнай справядлівасці. 

Аднак, нягледзячы на радыкальныя рашэнні, да восені 1863 гады 

паўстанне ў Беларусі і Літве пацярпела паражэнне. Адных удзельнікаў 

паўстання карнікі саслалі ў Сібір, другіх кінулі ў турмы, трэціх павесілі. Ад 

рукі ката загінуў і К. Каліноўскі. 

Трэба  адзначыць, што і ў савецкія часы памяць аб Кастусі Каліноўскім як 

нацыянальным героі і паўстанцах 1863 г. падтрымлівалася на дзяржаўным 

узроўні. У 1928 г. на беларускай кінастудыі стварылі фільм «Кастусь 

Каліноўскі». Друкаваліся мастацкія творы. Магчыма сѐння неабходна ставіць 

пытанне аб ушанаванні імя Каліноўскага: чалавека, які любіў Беларусь, 

змагаўся за яе свабоду і ахвяраваў ѐй сваѐ жыццѐ, у кожным беларускім горадзе 

ў назвах вуліц, плошчаў, палацаў. Пакуль жыве ў нашых сэрцах памяць аб 

продках, што змагаліся і загінулі за свабоду, будзе жыць незалежная Беларусь! 

  


